
Miercus 16
Ss. Ilari e Tazian

Joibe 17
S. Patrizi

Vinars 18
S. Ciril di Jerusalem

Sabide 19
S. Josef spôs di M.S.

Domenie 20
Domenie Ulive

Lunis 21
Lunis sant

Martars 22
Martars sant

Il timp
Cîl seren e zilugnadis

Il proverbi
Cui che al à reson al à pôre, 
cui che al à tuart al spere

Lis voris dal mês
Cerpît rosis e cisis. O podês riplantâ
bulbis di ciclamins e zîs

La lune
Ai 23 lune plene

Il soreli
Ai 16 al jeve aes 6.14
e al va a mont aes 18.16

I bulos no fasin pôre
In zonte «Alc&Cè», il gjornalut par fruts dut in lenghe, che al ven fûr
tant che suplement da «la Vite Catoliche» cul sostegn de Arlef

■ FONTANINI
Furlans boicotâts de Rai

Minorance furlane boicotade de
Rai regjonâl. Lu à dit il president
de Provincie di Udin, Pietro Fonta-
nini (te foto), dilunc dal Consei
provinciâl dai 9 di Març, che al à
fat bon, ae unanimitât, un ordin
dal dì presentât di Fabrizio Dorbo-
lò (Sel) che al domandave di ga-
rantî su dut il teritori, massime in
mont li che i disservizis a capitin

dispès, la cuvierture dal segnâl Rai, cumò che il ca-
none al ven inserît te bolete pe furnidure de ener-
gjie eletriche. «Al è clâr che a esistin Provinciis di
serie A e di serie B e nol è rispiet par chês zonis,
Udin e Pordenon, che a àn di dulinciâ atenzion
ancje se il canone al ven paiât cun puntualitât – al
à denunciât Fontanini –. Par chel che al inten la
minorance furlane, fevelant de atenzion de Rai
regjonâl, o sin ae etât de piere. Diferent di ce che
al sucêt in altris regjons a statût speciâl che a dan
spazis juscj pes minorancis linguistichis». In Friûl-
Vignesie Julie, invezit, al è in at un «boicotaç» dal
teritori furlan de bande de Rai regjonâl, ma «e je
la massime cuvierture e disponibilitât di personâl,
strumentazion e atrezaturis par rilançâ lis notiziis
che a rivuardin la aree juliane».

Il speciâl al è dedicât al bulisim, che al tache za te scuele
elementâr. Une schirie di conseis, indreçâts ai plui piçui,
par ricognossi e difindisi dai prepotents
  MPARÂ IL FURLAN, DIVERTINTSI. Cun

chest spirt al ven metût adun, di
17 agns incà, «Alc&Cè», il gjorna-
lut par fruts dut in lenghe furlane,
che al ven fûr tant che suplement

da «la Vite Catoliche» in gracie dal con-
tribût de Arlef, la Agjenzie regjonâl pe
lenghe furlane. Sedis pagjinis, dutis a
colôrs, cun fumets, zûcs e tancj apro-
fondiments par fevelâ ai fruts di ce che
ur plâs o ju tocje di dongje, tant che al
sucêt sul ultin gjornalut, in zonte cun
chest numar dal setemanâl. Il speciâl al
è dedicât al bulisim, un fenomen une
vore pericolôs che – a disin i esperts –
al tache za de scuele elementâr, tra
compagns di classe di 9/10 agns. Moni-
ka Pascolo e da une schirie di conseis
par ricognossi e difindisi dai prepo-
tents, par no vê pôre dai bulos.

Tes sôs «Storiis dal ort», Gianfrance-
sco Gubiani, espert di orts biologjics, al
puarte i frutins ae scuvierte di un inset
spaurôs, che al vîf simpri tal scûr, ma
che al è un grant amì dal ort, parcè che

I
si nudrìs des besteutis che a netin lis
ortaiis: la Nebria andalusia, cognossu-
de par furlan tant che puartelaris dal
diaul pal so colôr neri e pal vivi parade.

Ducj artiscj – sul stîl Mirko Basaldel-
la – metint in vore lis indicazions di
Oscar Puntel tal so «Laboratori di art».
E po, tantis ridadis cui «Fruçons» di
Davide Pascutti, lis aventuris dai Gno-
gnosaurs di Dree Venier e chês di Bar-
bezuan, sot cu la evoluzion de comuni-
cazion, di Simone Paoloni. E par finî
tancj zûcs e «La pueste di Alc&Cè». I
fruts che a àn voie di viodi publicâts
une lôr foto o dissen, a puedin mandâ-
ju ae redazion di Alc&Cè in vie Trep 5,
33100 Udin, o ae direzion di pueste ele-
troniche: adami@lavitacattolica.it

La riviste, tai agns, e je stade dopra-
de in cetantis scuelis elementârs e me-
diis des provinciis di Udin, Gurize e
Pordenon dulà che si insegne il furlan.
I mestris che a vuelin vêle pai lôr arlêfs,
sore nuie, a puedin domandâle telefo-
nant al 0432/242611 o mandant une e-

mail a: amministrazione@lavitacattoli-
ca.it

ERIKA ADAMI

L’ultin numar
di Alc&Cè.

PaGJINe FuRLaNe

SABATO 
26 marzo 
dalle 19.30 

Serata musicale 
con il duo 
Chiara Venuti & Andrea Casaccio
 - acoustic pop lounge -

Avîs ai letôrs. Par motîfs di spazi, nol è stât
pussibil publicâ «Storie de art furlane in lenghe».
La rubriche di Bepi Agostinis e torne sul prossim
numar da «la Vite Catoliche».

